
Pwyllgor Craffu Cymunedau
22 Hydref 2020

YN BRESENNOL:

Y CYNGHORWYR: Stephen Churchman, Glyn Daniels, Elwyn Edwards, Annwen Hughes,
Simon Glyn, Aled Wyn Jones, Berwyn Parry Jones, Elwyn Jones, Kevin Morris Jones, Linda
Morgan, Dafydd Owen, Edgar Wyn Owen, Elfed Roberts, Angela Russell, Mike Stevens, Gethin
Glyn Williams, Gruffydd Williams ac Owain Williams.

SWYDDOGION: Bethan Adams (Ymgynghorydd Craffu) a Lowri Haf Evans (Swyddog
Gwasanaethau Democratiaeth).

HEFYD YN BRESENNOL.:
Yn bresennol ar gyfer eitem 7:
Y Cynghorydd Dafydd Meurig (Aelod Cabinet Oedolion, lechyd a Llesiant a Pherthynas gyda'r
Gwasanaeth lechyd) a Morwena Edwards (Cyfarwyddwr Corfforaethol / Cadeirydd Bwrdd
Partneriaeth Diogelwch Cymunedol Gwynedd a Mon)
Yn bresennol ar gyfer eitem 8:
Y Cynghorydd Dyfrig Siencyn (Arweinydd y Cyngor / Aelod Cabinet Arweiniad Strategol) a Nonn
Hughes (Rheolwr Rhaglen Bwrdd Gwasanaethau Cyhoeddus Gwynedd a M6n)

1. ETHOL CADEIRYDD

PENDERFYNWYD ail ethol y Cynghorydd Elfed Roberts yn Gadeirydd y pwyllgor
hwn am 2020/21.

2. ETHOL IS GADEIRYDD

PENDERFYNWYD ail ethol y Cynghorydd Gethin G Williams yn Is-gadeirydd y
pwyllgor hwn am 2020/21.

3. YMDDIHEURIADAU

Derbyniwyd ymddiheuriadau gan Catherine Roberts (Uwch Swyddog Gweithredol
Partneriaeth Diogelwch Cymunedol Gwynedd a Mon).

4. DATGAN BUDDIANT PERSONOL

Ni dderbyniwyd unrhyw ddatganiadau o fuddiant personol gan unrhyw aelod oedd yn
bresennol.

5. MATERION BRYS
Dim i'w nodi.
6. COFNODION

Llofnododd y Cadeirydd gofnodion y cyfarfod blaenorol o’r pwyllgor hwn a gynhaliwyd ar
y 6ed o Chwefror 2020, fel rhai cywir.



Pwyllgor Craffu Cymunedau 22ain o Hydref 2020

7. DIWEDDARIAD BLYNYDDOL GAN Y BARTNERIAETH DIOGELWCH CYMUNEDOL
(GWYNEDD A MON)

Cyflwynodd yr Aelod Cabinet Oedolion, lechyd a Llesiant adroddiad gan Uwch Swyddog
Gweithredol Partneriaeth Diogelwch Cymunedol Gwynedd a Mén yn diweddaru’r
Pwyllgor ar faes gwaith y Bartneriaeth. Eglurwyd bod gofyn i'r Bartneriaeth adrodd yn
ffurfiol i'r Pwyllgor yn flynyddol i gyflwyno trosolwg o brif ddatblygiadau strategol y
Bartneriaeth dros y flwyddyn ynghyd a’r gwaith comisiynu sydd yn gosod fframwaith i'r
blaenoriaethau sydd yn seiliedig ar asesiad strategol. Ategwyd bod hyn yn sicrhau bod y
Bartneriaeth yn cyflawni ei hymrwymiadau yn unol ag adrannau Deddf Cyfiawnder
Troseddol a’r Heddlu 2006, drwy gydweithio gyda’r Heddlu, y Gwasanaeth lechyd, y
Gwasanaeth Prawf a’r Gwasanaeth Tan ac Achub. Tynnwyd sylw at y prif negeseuon
oedd yn deillio o weithgarwch 2020/2021 ynghyd a phrif lwyddiannau’r flwyddyn.

Amlygwyd y prif gerrig milltir ar gyfer 2020 — 2021 a gofynnwyd i'r Pwyllgor Craffu
gefnogi’r blaenoriaethau oedd wedi eu rhestru yn yr adroddiad ynghyd & chyfeiriad y
gwaith i’'r dyfodol.

Diolchwyd am yr adroddiad.

Mewn ymateb i sylw ynglyn & phryderon bod troseddau sydd yn defnyddio sgamiau ar
gynnydd a’r angen i godi ymwybyddiaeth bellach ar sut 'w hadnabod, eu hosgoi neu
adrodd arnynt, adroddwyd bod gwaith hyrwyddo yn cael ei wneud gan yr Heddlu a’r Uned
Safonau Masnach. Nodwyd bod sawl ymgyrch wedi ei wneud gan y Tim Cyfathrebu i
dynnu sylw at y mater ar wefan y Cyngor ac ar y cyfryngau cymdeithasol, ond bod angen
0sgoi boddi'r gynulleidfa gyda gormod o wybodaeth. Ategwyd bod y mater yn derbyn sylw
gan y Panel Diogelu a bod y Comisiynydd Pobl Hyn wedi ei adnabod fel mater
cenedlaethol gyda sawl ymdrech yn cael ei wneud i godi ymwybyddiaeth.

Mewn ymateb i sylw ynglyn a ddiffyg adnoddau gan yr Heddlu, a’r Cyngor heb adnoddau
gorfodaeth digonol i ddelio gyda materion a throseddau yn ymwneud a thraffig a priffyrdd,
nodwyd, er nad yw materion traffig yn faes gwaith y Bartneriaeth bod yr Heddlu a’r
Cyngor Sir wedi cydweithio yn dda yn ddiweddar (dros gyfnod y pandemig) i ymdrin a’r
materion hyn, ond derbyn bod lle i wella.

Mewn ymateb i gynnydd mewn cam ddefnyddio sylweddau a bod y defnydd yn mynd o
‘dan y radar’ mewn nifer o gymunedau, amlygwyd bod darn o waith rhanbarthol yn cael ei
wneud i gynyddu’r gefnogaeth. Derbyniwyd y sylw bod y Bartneriaeth yn adrodd ar y nifer
troseddau sydd wedi eu cofnodi yn unig, ond er hynny yn cydweithio yn dda gyda County
Lines i gasglu gwybodaeth i gael dealltwriaeth o’r sefyllfa er mwyn ymyrryd. Anogwyd yr
Aelodau i rannu unrhyw wybodaeth o faterion lleol gyda’r Heddlu fel bod modd ymateb /
ymchwilio i'r digwyddiadau.

Yn ystod y drafodaeth, cyflwynwyd y sylwadau a ganlyn gan aelodau:-

e Byddai cyfreithloni cyffuriau yn rhyddhau arian i wneud gwaith ataliol yn hytrach
na gwario ar blismona’r broblem. Angen edrych ar ffyrdd arloesol o ddelio gyda’r
sefyllfa

e Awgrymwyd bod yr Heddlu yn ail gyflwyno sesiwn hyfforddiant i'r aelodau o’r
gwaith sydd yn cael ei wneud i daclo County Lines.

e Angen presenoldeb Heddlu yn ein cymunedau — mwy o bwerau yn lleol i ddelio
gyda materion lleol ac i atal ymddygiad gwrthgymdeithasol

e Bod y Swyddfa Gartref yn ystyried diddymu swyddogaeth Comisiynydd yr Heddlu
a chreu swyddogaeth Maer ar draws y Gogledd — angen ystyried lle i drafod y
mater

PENDERFYNWYD

a) Derbyn cynnwys yr adroddiad a'r dogfennau atodol gan nodi’r sylwadau
b) Cefnogwyd y blaenoriaethau a chyfeiriad y gwaith i'r dyfodol.

. ADRODDIAD BLYNYDDOL 2019/20 Y BWRDD GWASANAETHAU CYHOEDDUS

GWYNEDD AC YNYS MON

Cyflwynwyd adroddiad gan Arweinydd y Cyngor yn amlinellu’r hyn a gyflawnwyd dros y
cyfnod 2019/20 gan Bwrdd Gwasanaethau Cyhoeddus Gwynedd ac Ynys Mén (BGC).

Ymhelaethwyd ar gynnwys yr adroddiad a rhoddwyd diweddariad byr ar y datblygiadau o
fewn y meysydd blaenoriaeth ynghyd a gwaith yr is-grwpiau sydd yn gyfrifol am y
meysydd hynny. Ers mis Mawrth 2020, yn wyneb pandemig covid-19, eglurwyd bod cyrff
cyhoeddus wedi gorfod addasu i ymateb i'r argyfwng iechyd drwy newid eu ffordd o
weithio a chysylltu gydag eraill.

Amlygwyd bod y cyrff cyhoeddus yn symud tuag at adferiad ac yn ystyried effeithiau
cymdeithasol, economaidd, amgylcheddol a diwylliannol. . Nodwyd bod y grWwp
rhanbarthol a oedd yn cydgordior ymateb ir argyfwng wedi gofyn i Fyrddau
Gwasanaethau Cyhoeddus ar draws y gogledd edrych ar y gwaith o adfer gyda ffocws ar
safbwynt gwytnwch cymunedol. Cynhaliwyd gweithdy ar gyfer BGC Gwynedd ac Ynys
Mén yn mis Medi, rhoddwyd ystyriaeth i sut gallai'r Bwrdd ymateb i 40 o faterion a
adnabuwyd gan bartneriaid y Bwrdd. Daethpwyd i'r casgliad bod 8 mater angen sylw
pellach. Nodwyd eu bod yn ymchwilio i sut gallai’r Bwrdd weithredu heb ddyblygu’r gwaith
a wneir eisoes gan bartneriaid unigol er mwyn ychwanegu gwerth. Byddai cylch gorchwyl
yr is-grwpiau yn cael eu diweddaru er mwyn ymateb i'r materion.

Diolchwyd am yr adroddiad
Yn ystod y drafodaeth, cyflwynwyd y sylwadau a ganlyn gan aelodau:-

e Cartrefi i bobl leol - y farchnad dai wedi ffrwydro yn ddiweddar. Y flaenoriaeth yw
tai i bobl leol nid eu bod o ‘natur arloesol’

e Y dylai Cymdeithas Tai ‘Cymunedol’ baratoi tai fyddai'n gwarchod cymdeithas.
Siom nad yw'r adroddiad yn cyfarch pryderon trigolion Gwynedd o ddiffyg tai i
bobl leol

e Bod lle i lais y Bwrdd gael dylanwad ar newid Deddfau cynllunio. Awgrym i'w
gynnwys fel rhan o gylch gorchwyl y Bwrdd i ddwyn pwysau ar y Llywodraeth i
newid y maes cynllunio fel bod modd gwarchod tai i bobl leol.

e Angen dwyn pwysau ar y Llywodraeth sydd ohoni i gael tai cymdeithasol o dan

faner Awdurdod Lleol

Bod Cwmni Adra bellach yn rhywbeth na all ei reoli

Cynllun Hunan-adeiladu Cymru yn faes i'w ystyried — yn gynllun arloesol

Bod diffyg tai i bobl leol yn cael effaith ar yr iaith — pobl yn symud i ffwrdd

Bod y system pwyntiau ar gyfer rheoli'r Gofrestr Tai Cyffredin yn aneffeithiol

e Bod angen sicrwydd sut mae gweithrediad a llwyddiant y cynlluniau adfer
rhanbarthol yn cael eu mesur

e Siarter laith — angen mwy o asgwrn cefn a cheisio hyrwyddo a dylanwadu defnydd
y Siarter yn ehangach



Pwyllgor Craffu Cymunedau 22ain o Hydref 2020

e Bod angen gwarchod polisiau rheoli tannau, gwarchod tiroedd ac amaethu yng
nghyd-destun newid hinsawdd

¢ Bod angen gweld gwahaniaeth yn y maes gofal — cartrefi preswyl / nyrsio yn cau,
diffyg gofalwyr yn bryder, diffyg meddygon sydd yn siarad Cymraeg, prinder
deintyddion, cynnydd mewn iechyd meddwl

e Bod angen sicrhau bod arian wrth gefn i ddelio gyda thlodi

e Mewn ymateb i'r sylwadau ynglyn & thai i bobl leol, nodwyd mai Llywodraeth
Cymru oedd yn gyfrifol am newid cyfansoddiad Cwmni Adra a'u bod wedi tanseilio
penderfyniad y Cyngor. Derbyniwyd yr angen i awdurdodau lobio i newid
trefniadau cynllunio a’r awgrym i’r Bwrdd rannu negeseuon gyda’r Llywodraeth o’r
effaith mae’r sefyllfa yn gael ar gymunedau a lles ein trigolion. Ategwyd bod
cyfarfod wedi ei drefnu rhwng yr Arweinydd a swyddogion tai a chynllunio i drafod
y gwaith a wneir i geisiodwyn perswéad ar Lywodraeth Cymru ar y materion hyn.
Amlygwyd hefyd y disgwylir yn eiddgar am Gynllun Gweithredu Tai Cyngor
Gwynedd fydd yn cynnig atebion posib.

e Bod y system pwyntiau wedi ei addasu i system bandiau a fyddai'n rhoi
blaenoriaeth i bobl leol. Ategwyd bod problemau technegol ynglyn & chysylltu
gyda’r Tim Opsiynau Tai yn cael sylw.

e Adroddwyd mai’r Grwp Rhanbarthol sydd yn gyfrifol am fesur gwaith y cynlluniau
adfer ac mai llwyddiant tymor hir fydd yn cael ei fesur gan mai anodd fyddai gweld
cynnydd yn y tymor byr. Adroddwyd mai grwp o swyddogion yw'r Grwp
Rhanbarthol sydd wedi ei sefydlu yn olyniad it Grnwp Ymateb i'r Argyfwng.
Nodwyd bod pryder ynglyn a diffyg cyfraniad Aelodau Etholedig i benderfyniadau’r
grwp a bod angen gwybodaeth sydd gan wleidyddion i'w gyfrannu i’r drafodaeth

o Bod Polisi Amaethyddiaeth yn rhoi blaenoriaeth i'r amgylchedd yn hytrach na
cynhyrchu bwyd

¢ Ym maes gofal, bod arian wedi ei gynnig i Gartref Penrhos a bod y mater nawr yn
nwylo y Bwrdd lechyd lleol. Y Cartref yn adnodd bwysig i'r ardal — angen parhau i
roi pwysau ar y gwasanaeth iechyd.

PENDERFYNWYD

(a) Derbyn yr adroddiad ar gynnydd gwaith y Bwrdd Gwasanaethau Cyhoeddus
Gwynedd ac Ynys Mén gan nodi’r sylwadau.

Dechreuodd y cyfarfod am 11:00yb a daeth i ben am 12:35yp.



